Exercicios con noticias
1) Inventa titulares para as seguintes noticias:
a) Dous minerais nunca antes vistos na Terra foron descubertos dentro dun meteorito masivo en Somalia e poderían conter pistas importantes sobre como se forman os asteroides. Os dous minerais novos atopáronse dentro dunha soa porción de 70 gramos tomada do meteorito El Ali de 15 toneladas, que se estrelou contra a Terra en 2020. Os científicos chamaron aos minerais elaliite polo meteorito e elkinstantonite por Lindy Elkins-Tanton, director xerente da Iniciativa Interplanetaria da Universidade Estatal de Arizona e investigador principal da próxima misión Psyche da NASA, que enviará unha sonda para investigar o asteroide Psyche, rico en minerais, en busca de evidencia de como se formaron os planetas do noso sistema solar .
b) A día de hoxe, os videoxogos ocupan un lugar moi importante no tempo de ocio da sociedade española, explica o psicólogo Gabriel Iglesias. A tendencia dos últimos anos, subliña, é clara ao respecto: nun lapso temporal de tan só cinco anos (dende o 2015 ao 2020) o número de xogadores habituais aumentou en 900.000 persoas. Por outra banda, engade, o período do confinamento pola covid-19 e as seguintes restricións de contacto social e mobilidade, fixeron que aumentara o tempo medio de uso de pantallas por persoa. Tendo en conta estes dous elementos, Iglesias indagou na súa tese cal é “o impacto psicosocial que o uso de videoxogos pode ter nunha poboación tan vulnerable como é a adolescente”. Unha das principais conclusións é que máis dun 30% de rapaces galegos escolle os videoxogos como primeira opción de lecer. O traballo foi presentado na Facultade de Educación e Traballo Social do campus de Ourense co título Efectos psicosociais do uso de videoxogos na poboación adolescente galega e baixo a dirección do doutor José Domínguez Alonso. O estudo centrouse en coñecer o consumo de videoxogos por parte desta poboación adolescente galega e medir as súas implicacións en tres áreas específicas: autoestima, habilidades sociais e rendemento académico. Para acadalo, a investigación realizada tivo un carácter cuantitativo e contou coa participación dunha mostra conformada por 708 adolescentes de todo o territorio galego, entrevistados entre os meses de setembro e decembro do ano 2020.
c) Dúas longametraxes galegas, Matria e Sica, teñen xa confirmada a súa participación na Berlinale, o festival de cine de Berlín. O cine galego confirma o seu bo momento coa inclusión de dous filmes -aos que se podería sumar algún máis- nunha das citas máis prestixiosas e selectas do ano, que se celebra do 16 ao 26 de febreiro. As dúas películas, ademais, están rodadas en galego e nelas o protagonismo das mulleres é indiscutible. Seguen así o ronsel aberto nos últimos anos por títulos como Lúa Vermella, de Lois Patiño. Matria, de Álvareo Gago, competirá na sección Panorama e terá a súa estrea mundial o 17 de febreiro en Berlín. O filme parte da personaxe principal da curtametraxe homónima que levou a Álvaro Gago a recibir innumerables recoñecementos a nivel nacional e internacional, como o Gran Premio do Xurado no Festival de Sundance 2018 ou a selección como finalista ao Goya á Mellor Curtametraxe de Ficción en 2019.

2) Comproba en internet cales eran os titulares orixinais das noticias e compáraos cos que ti escolliches. Parécense? 
3) Escolle un dos seguintes titulares e redacta unha noticia (inventada), (aproximadamente 100 palabras):
a) A veciñanza de Teis reclama o uso da ETEA.
b) Unha alumna da Guía denuncia acoso en redes sociais.
c) Premio á excelencia do alumnado do IES A Guía.
d) San Paio deixará de ser unha parroquia de Vigo.

